ЕРЖАН ТӘТІШЕВ ҚОРЫНЫҢ «БЕС ТIРЕК»
БІЛІМ ГРАНТТАРЫ БАҒДАРЛАМАСЫНЫҢ ЕРЕЖЕСІ
КІРІСПЕ
"БесТірек" бағдарламасы — PBL (practice based learning) деп аталатын тәжірибе негізінде оқытуға бағытталған бағдарлама. Бағдарлама атауында оның негізін құрайтын бес тірек бар: стипендиаттың жеке басы мен әлеуеті, қорды гранттық қолдау, университетте алынған білім, менторларды қолдау және АҚШ-тың Бостон қаласындағы Бабсон колледжінде жазғы тағылымдамаға ішкі грант шеңберінде алынған білім.
Бағдарламаның мақсаты – айқын көшбасшылық қабілеті және кәсіпкерлікпен айналысуға ұмтылысы бар ең үздік студенттерді анықтау және қолдау.

Бағдарлама байқауына кәсіпкер ісін игеруге және өз ісін ашуға ниет білдіретін әлеуметтік жағдайы төмен отбасыларынан және балалар үйінен шыққан мектеп пен колледж түлектері шақырылады.

Ержан Тәтішев Қорының білім гранттары байқаудың іріктеу нәтижелері бойынша тағайындалады, олар, ең алдымен, үміткердің көшбасшылық қасиеттерін, оның академиялық білімдері мен жетістіктерін анықтауға, сондай-ақ жеке тұлғалық дербес қасиеттерін анықтауға негізделеді. Білім гранты Қор тарапынан бүкіл оқу кезеңіне беріледі. 

ЖАЛПЫ ЕРЕЖЕЛЕР 

Ержан Тәтішев Қорының (бұдан әрі Қор) білім гранттары Алматы Менеджмент Университетінде (бұдан әрі АлмаУ) «кәсіпкерлік саласында бизнес әкімшілік» мамандығы бойынша оқуға мүмкіндік береді. Білім гранттарына жоғары оқу орнына алғашқы рет түсіп отырған, байқаудың барлық іріктеу кезеңдерінен өтіп, қаржылық көмекке мұқтаж екендігін құжатпен растаған мектеп және колледж түлектері үміткер бола алады. Байқауға Қазақстан Республикасының азаматы болып табылатын жастар шақырылады.

Іріктеу үрдісі үш айналымнан тұрады:

1-айналым – үміткер туралы ұсынылған құжаттар негізінде өтетін алдын-ала іріктеу кезеңі.
2-айналым –  интерактивті ойын түрінде өткізіледі. 2-айналым 1-айналымнан өткен және алдын-ала іріктеу тізіміне кірген үміткерлер арасында жүргізіледі.
3-айналым – үміткердің қаржылық жағдайы туралы құжаттарының негізінде баға беруге және жеңімпаздарды анықтауға бағытталған байқаудың соңғы кезеңі.
Қор қызметкерлерінің және Қамқоршы Кеңесі мүшелерінің жақын туыстары байқауға қатыса алмайды. Білім гранттарының саны және олардың көлемі жыл сайынғы негізде Қор басшылығымен анықталады. Білім гранты транштармен бір оқу жылы немесе бір семестр  үшін төленеді және егер грант иесі оқуда және қоғамдық өмірде үздік көрсеткіштерге жетсе, грант мерзімі ұзартылады.
Білім гранты ЖОО-да оқу үшін ғана бөлінеді. Студент алмасу бағдарламалары аясында басқа оқу орнында оқыған кезден басқа жағдайда: академиялық демалысқа шықса, ЖОО-нан шығып кетсе, өзге ЖОО-на алмасуы кезінде кетуі/ауысуы кезінде білім гранты бойынша төлемдер доғарылады.
Қор ЖОО-нан Қордың білім гранты қаржысына оқып жатқан студенттерге қатысты барлық өзгерістер жайында қосымша мәліметтерді сұратуы мүмкін. Қор ұсынылған ақпаратты тексеруге және ақпараттың шындыққа сәйкес келмеген жағдайда, кез келген үміткерді бағдарламадан шығарып тастауға құқылы.
Қор білім гранттарына үміткерлер бойынша қабылданған шешімдердің дәлелдері мен себептері жөнінде түсінік бермеуге құқылы. Қор ЖОО-на түсуге қатысты мәселелер бойынша кеңестер мен ақпараттар бермейді. Бұл сұрақтар бойынша ЖОО-дың қабылдау комиссияларынан ақпарат алуға болады.
Білім гранты келесі шығындарды өтейді: 

· АлмаУ-дағы БАОП (бизнес-администрирование в области предпринимательства) мамандығы бойынша оқу ақысы; 

· Ай сайынғы шәкіртақы (тапсырылған сессия нәтижелеріне байланысты беріледі); 

· Кәсіпкерлік машықтану лагеріне қатысу шығындары (Babson College, США)

· Жеке бизнесті (стартапты) ашуға қажетті грант;

· Оқу жылы ішінде бір рет өтелетін оқу орнына дейін және кері қайту шығындары (басқа аймақ тұрғындарына). 

Қатысушылардың міндеттемелері
Грант иелері қабылдаушы университеттің академиялық стандарттарын сақтауы тиіс және бағдарлама бойынша толық оқу курсын өтуге міндетті. Академиялық және кәсіби стандарттарға сәйкессіздік гранттық көмектің доғарылуына себеп болуы мүмкін. Қордың стипендиатты қоғамдық өмірге белсенділік көрсетіп, өзінің әлеуметтік жауапкершілігін көрсетулері қажет.
Білім гранттары байқауына қатысу үшін үміткерлер Қорға құжат өткізумен қатар ЖОО-ның қабылдау комиссиясына жолығып, оқу орнына түсуге қажетті құжаттарды уақытында өткізулері тиіс.
ҰБТ-ға қатысты талаптар

Мектеп түлектері ҰБТ тапсырғанда «математика» және «география» пәндерін таңдаулары шарт. ҰБТ нәтижесі кем дегенде 80 ұпай болуы тиіс. ҰБТ мен КТА талаптары жыл сайын өзгеруі мүмкін екенін ескеру қажет, сондықтан бұл жайында ақпаратты серіктес университеттен алдын-ала біліп алған жөн.
Ағылшын тіліне қатысты талаптар

Үміткерлер үшін ағылшын тілін білу артықшылық болып есептеледі, алайда қатал талап болып табылмайды.

БАЙҚАУҒА ҚАТЫСУ ҮШІН НЕ ІСТЕУ КЕРЕК?
1- АЙНАЛЫМ
· Тізім бойынша құжаттарды жинаңыз.

· Құжаттарды сканерден өткізіңіз немесе суретке түсіріңіз.

· Құжаттарды сканын немесе суретін кез-келген цифрлік архивке (мысалы, Google Drive) жүктеңіз.
· Қордың сайтына https://ytf.kz кіріп, «Өтінім беру» тетігін басыңыз.
· Гугл-форманы толтырып, сілтемемен бөлісіңіз.
1-айналымға керекті құжаттар:
1. Эссе – Сіздің күшті және әлсіз жақтарыңызды, кәсіби мақсаттарыңыз бен мансаптарыңызды, оқудан тыс уақытта немен айналысатыныңызды сипаттайтын, отбасыңыз бен оның құндылықтары жайлы, отбасы мүшелерімен қарым-қатынасыңыз жайлы қысқаша әңгіме. Онда осы бағдарламаға не себепті өтінім беріп отырғаныңызды және болашақта алған біліміңізді қалай жарататыныңызды әңгімелеуіңіз керек. Эссе көлемі 2-3 беттен аспау қажет, оны үміткердің қолдан жазып немесе компьютерде теріп, соңында аты-жөні мен қолын қоюы тиіс.
2. Орта білім жөніндегі аттестат немесе колледжді бітіруі жайында диплом. Үміткерге аттестат/диплом әлі берілмеген болса, онда ол 9, 10 сынып табельдерінің/толық бітірген соңғы курста алған бағалары бар сынақ кітапшасының парақтары. Байқаудың 2-айналымынан табысты өткен үміткерлер аттестатты/дипломды алған бойда өткізеді.
3. ҰБТ нәтижелерін растайтын сертификат. Тапсырылатын пәндер – математика және география, кем дегенде 80 ұпай. ҰБТ талаптары жыл сайын өзгеруі мүмкін екенін ескеру қажет, сондықтан бұл жайында ақпаратты серіктес университеттен алдын-ала біліп алған жөн.
4. Үлгі бойынша толтырылған ұсыныс хаттары (екіден артық, я кем болмау керек). Ұсыныс хатты мұғалім, сынып/топ жетекшісі, мектеп директоры, завуч толтырады. Үлгі гугл-формада жүктелген.
5. Дипломдар, мадақтау, марапаттау қағаздарының сканы (бар болған жағдайда, бес данадан артық емес)
6. Интернат түлегі екенін растайтын анықтаманың, ата-анасының қайтыс болуы туралы куәліктің, ата-ана құқығынан айыру туралы анықтаманың сканы. Бұл құжаттар интернат директорының қолымен және көк мөрімен расталуы қажет (тек интернаттық мекеменің түлектеріне қатысты).
7. Жеке куәлік (екі жағы).

2-АЙНАЛЫМ
Байқаудың алдыңғы кезеңдерінен, яғни онлайн тапсырған құжаттары бойынша сәтті өткен үміткерлер интерактивті ойын түрінде өтетін 2-айналымға шақырылады. Ойынға алдын-ала дайындық қажет емес, алайда үміткерлер барлық қабілеттерін көрсетіп, грантқа лайық екендерін дәлелдеуге дайын болғандары жөн. Пандемия кезінде интерактивті ойын онлайн форматында zoom арқылы өтеді.

Үміткерлермен байланыс электрондық пошта, whatsapp/telegram, телефон арқылы жүзеге асырылады. Үміткерлер іріктеу нәтижелері жайында әрбір кезеңінен соң хабарлама алып отырады. Үміткер Қордан ресми хат алып, келесі айналымға қатысуға байланысты нұсқауды қабылдағаны жайында Қор қызметкерлеріне хабарлауға міндетті. Байланыс өзгерген уақытта үміткер Қор қызметкерлеріне дереу хабарлауы тиіс.

Пандемия кезінде төменде көрсетілген шығындар өтелмейді. Іріктеу кезінде карантин шаралары бәсеңдетіліп, қалалар мен аймақтар арасында жол жүру рұқсат болған жағдайда, үміткерлер Алматыға шақырылып, төмендегі шығындар өтелетін болады. Үміткерлер іріктеудің осы кезеңінен өту үшін белгіленген уақытта Алматыға жетулері тиіс. Ойынға қатынасуға байланысты шығындардың басым бөлігін Қор өз мойнына алады; 1) қонақ үй/хостел шығындары; 2) жол шығындары (поез – купе/плацкарт немесе автобус); 3) түскі ас. Үміткерлер ойынның өтетін уақыты жайында ақпаратты алған бетте, темір жол немесе автобус билеттерін сатып алулары қажет. Үміткер әрі-бері жүру билеттерін үйге қайтып келгенше сақтағаны шарт, өйткені жол шығындары билеттердің түпнұсқалары болған жағдайда ғана өтеледі. Алматыға дейінгі билет Қор қызметкерлеріне өткізіледі, ал қайтар жолдың билетін үміткер үйіне жеткен бойда поштамен жіберуі тиіс.

3-АЙНАЛЫМ

2-айналымнан сәтті өткен үміткерлер соңғы, 3-айналымға өтеді. Бұл айналымда үміткерлер отбасының қаржылық жағдайын көрсететін құжаттарды тапсырулары керек. 1-айналымдағыдай, үміткерлер төмендегі тізім бойынша құжаттардың сканын немесе суретін кез-келген цифрлік архивке (мысалы, Google Drive) жүктейді. Содан соң сілтемені Қор info@ytf.kz поштасына жіберулері тиіс. Үміткер сілтеменің жеткенін өз бетінше тексеруі тиіс. Қор пошта және Интернет нашар жұмысының кесірінен туындайтын ақауларға  жауап бере алмайды.
3-айналымға керекті құжаттар:
1. Отбасының барлық мүшелерінің жеке куәлігі (кәмелетке толған), тууы туралы куәлігі (кәмелетке толмаған).
2. Отбасының құрамы жөніндегі анықтама (egov.kz-тағы жеке кабинеттен скриншот қабылданады).

3. Отбасының кәмелетке толған әрбір мүшесінің жылжымайтын мүлкінің барын немесе жоғын растайтын анықтамалар (ХҚО немесе egov.kz порталынан алынады).
4. Барлық жылжымайтын мүліктің нарықтық құнын көрсететін есептеме (бағалаумен айналысатын жеке компания есептемесі).
5. 18 жасқа толған әрбір отбасы мүшесінің көлік құралының барын немесе жоғын растайтын анықтама (egov.kz-тағы жеке кабинеттен скриншот қабылданады).
6. Барлық тіркелген көлік құралының нарықтық құнын көрсететін есептеме (бағалаумен айналысатын жеке компания есептемесі).
7. Отбасының кәмелетке толған әрбір мүшесіне соңғы 12 ай ішінде төленген табыс сомалары (жұмыс орнынан).
8. Отбасының кәмелетке толған әрбір мүшесінің соңғы 12 ай ішінде жасаған жарналарын көрсететін зейнетақы шотынан үзінді көшірме (ХҚО немесе egov.kz порталынан алынады).
9. Отбасының кәмелетке толған әрбір мүшесінің жеке кәсіпкер ретінде тіркелгені немесе тіркелмегені туралы анықтама.
Егер келесі жағдай Сізге қатысты болса, онда оны растайтын мынадай құжаттар қажет:

10. Егер отбасында жеке кәсіпкерлер болса, соңғы 12 ай ішінде тапқан табысы жайында декларация.

11. Егер ата-анасы жұмыссыз болса, онда оның әлеуметтік мәртебесін растайтын анықтама.
12. Егер отбасында мүгедектер, зейнеткерлер болса, онда ЖТСК–ның бекітімі, зейнеткер куәлігі және Зейнетақы төлеу орталығынан соңғы 12 ай ішінде төленген зейнетақысын көрсететін анықтама.
13. Көп балалы отбасы, нәрестені күтумен айналысып отырған отбасы - соңғы 12 ай ішінде төленген жәрдемақысын көрсететін анықтама.

14. Толық емес отбасынан шыққан үміткерлер - Ата-анасының ажырасқаны туралы куәлік, Қайтыс болғаны туралы куәлік, Асырап алу жөніндегі куәлік, Алимент мөлшерін көрсететін құжат, Қамқоршысынан айырылғанымен байланысты куәлік, Жетімдігімен байланысты төлемдерді көрсететін құжат.
Өтінім орыс немесе қазақ тілінде тапсыруға болады. Барлық ақпарат пен құжаты бар өтінімдер ғана толық деп саналады. Небір құжаттың жоқтығы ұпайды азайтады және байқаудың келесі кезеңдеріне өтуге кедергі болуы мүмкін. Жалған ақпаратты/құжатты берген үміткер бағдарламадан шығарылады. Толық емес құжаттар қарастырылмайды!
«БесТірек» бағдарламасы туралы толық ақпарат Қор сайтында бар https://ytf.kz/kk/bakalavriat-po-finansovo-ekonomicheskim-specialnostyam/programma-bakalavriata-bes-tirek/.  
Өтінімді толтырумен байланысты сұрақтар туындаса, өзіңізге ыңғайлы жолмен хабарласыңыз:

· Мына нөмірлер арқылы хабарласыңыз: +7 (727) 331 13 14; +7 (700) 331 13 14

· Telegram-чатқа қосылыңыз: https://t.me/+gePZh-tlHjY3ZDMy 

· Ватсапқа жазыңыз: +7 (700) 331 13 14, Инстаграмда @tatishev.foundation аккаунтының direct-іне немесе эл.поштасына хабарласыңыз: info@ytf.kz.

Өтінімдер 30 сәуір 2022 ж. сағат 17:00–ге дейін қабылданады.
